
Tratalias. Contributus po
chini arrigollit unu cani.

Su Comunu de Tratalias at
incarrerau  una campagna de
sensibilizatzioni po s’adotzioni de is
canis chentza de meri chi funt
ospitaus in su canili de Carbonia.
Po donnia cani arrigotu, pustis de
unu periodu de prova de 20 diis, su
Comunu assigurat unu contributu
de 200 éurus e po aterus 3 annus
at a wversai su contributu de
un'euru a sa dii donnia 6 mesis. Po
ndi sciri de prus tocat a cuntatai
deretus is ufitzius comunalis.

Teulada: sa crésia de Su Cramu

Teulada. “Monumenti Aperti”

A pustis de unus cantu annus,
su primu e su duus de
lampadas Monumenti Aperti,
at torrau a fai tapa in
Teulada. Gratzias a sa
collaboratzioni de is iscolanus
chi ant fatu sa ghia is chi funt
arribaus a bidda (giai 500
personas) ant potziu bisitai sa
Domu Baronali e is crésias de
su Cramu, de Santu Franciscu
e sa de Santu Sidoriu in
Tuerra.

SU GAZETINU SULCITANU

Novas lestras de giudu

In Giba ant aprontau unu bellu
programma de eventus po
custa istadi. Fintzas a su mesi
de cabudanni chi benit est
prevédia “cosa” adata a totus:
stentu po is pipius prus
minoreddus e cussu prus
matucheddus, sagras, eventus
culturalis, escursionis e
spetaculus musicalis. Po ndi
sciri de prus e po abarrai
agiornaus bastat a circai “Giba

turismo” in Facebook opuru
“Gibaturismo_official” in
Instagram

De cenabara 5 de mesi de argiolas
fintzas a su 16 de cabudanni, is
pratzas Martini e Martiri chi funt
propiu su coru de Teulada, ant a
essi serradas a su traficu de is 8 de
meriais 2 de chitzi. Duncass’anta

ponni transennas mobilis in is
ingruxadas cun is bias Cagliari,
Cavour e Umberto |, a manera
de trasformai sa zona in aera
pedonali e de podi gosai totus
cantus seus de momentus de
spassiu e allegria.

Incumentzat su 5 de mesi de
argiolas sa rassegna “Notti
d’estate a Porto Pino”.
Fintzas a su 14 de cabudanni
donnia martis, gidbia e
sabudu in su piatzali s’at a
fai mercau de produtzionis
agricolas e aterus prodotus
tipicus de Sardigna, s’ant a
podi comperai fainas de
s’ingegnu e no ant a mancai
is ocasionis de atobiu e de
cunfrontu.

In Tratalias de su 16 de
mesi de argiolas torrat a
oberri s’ecocentru (su
martis de is 14:00 a is 18:00
e su sabudu de is 09:00 a is
13:00). Torrat a incumentzai
fintzas su servitziu de ritiru
de is ingombrantis
telefonendi a su numeru
birdi 800615622

In Villaperuciu mudant is
orarius de arricimentu de is
servitzius demograficus.
Est obertu su lunis, su
martis e su mércuris de is
08:00 a is 10:00, sa gidobia
de is 15:00 a is 17:00 e est
serrau sa cenabara.

MASAINAS AT FATU 50 ANNUS!

T. Diana saludaendi a P. Déssi.
Foto pigada de “Comune di SantAnna Arresi”

Paolo Luigi Dessi est

torra sindigu de Arresi.

Sa lista “Giorno Nuovo” ghiada
de Paolo Luigi Dessi at bintu is
eletzionis amministrativas de
s’8 e 9 de lampadas cun su
85 votus de
“Uniti per
teniat
candidada sindigu Maddalena
Garau. Su Consiliu Comunali
insediau su 21 de
duncas
s’Amministratzione de Dessi,
chi tenit una carriera politica

52,3% donendi
scartu a sa lista
Sant’Anna Arresi” chi

s’est
lAmpadas e

longa meda, est giai operativa.

A is assessoris e a totus is
s’auguriu
nostru de fai una traballu chi
siat de brofetu po is arresinus

consilieris  arribit

e totu su territoriu.

Is sindigus sulcitanus in Masainas, in mesu G.L. Pittoni.

Grandu festa in su centru sociali

Su 28 de lampadas de su
1974 ant promolgau sa
L.R. 18 chi stabiliat su
nascimentu de su
Comunu de Masainas
distachendi-ddu de Giba,
sichei ocannu su Comunu
de Masainas at fatu 50
annus.
S’Amministratzioni cun is
assotzius localis at
aprofitau de s'ocasioni
po cuncordai una festa
manna in su centu sociali
cun su scopu de
arregordai  su passau,
arrexonai de su presenti
e po incumentzai a
ghetai unu surcu po su
benidori. Su sindigu Gian
Luca Pittoni, de chi at

contau a lestru sa storia
de sa bidda, at donau una
pergamena a totus is chi
ant fatu su sindigu (o a is
parentis insoru) e at
cunférriu sa citadinantzia
benemérita a sa memoria
a citadinus chi in is annus
passaus ant fatu o&peras
in favori de sa
comunidadi. Pustis s’est
arrexonau a pitzu de is
ecelléntzias de su
territoriu comenti sa
produtzioni de canciofa e
is servitzius de sa pragia
de Mari de Basciu e a
urtimu is archedlogus |.
Luccherini e P. Marcialis
ant presentau is progetus
(sighit in pagina 2)

Santadi. Presentaus is resurtaus preliminaris de is urtimus sgavus in Pani Loriga

Su Nurxai Diana. foto: Sistema Museale di Santadi

Su primu de lampadas in
s’area de arricimentu de su
situ archeoldgicu de Pani-
Loriga sa dotora Giovanna
Pietra, funtzionaria de sa
Subrintendéntzia de
Casteddu e s’archedlogu
Vincenzo Nubile ant
presentau is resurtaus preli-

minaris de sa campagna de
sgavu fata in su Nuraxi Diana
in su mesi de abrili passau.

Is antenaus nostrus ant pesau
su nuraxi, chi est giai totu
sciusciau, in s’oru de sa punta
de Monte Sénciu, in unu de is
logus prus stratégicus de su
Sulcis de Basciu: de inias si

osservat totu su pranu cun s'ogu
chi currit finas a su Golfu de
Pramas e a sa chi fiat s'antiga
tzitadi de Sulky.

Fortzis sa strutura est nascia
comenti protonuraxi o mancai fiat
unu nuraxi a una turri sceti e in su
tempus nc’ant fatu assuntas finas
a ddu trasformai in d-unu nuraxi
cumplessu. Pustis dd'ant inglobau
in s’acropoli de s’insediamentu
feniciu-punicu, e de chi ant fatu
ateras modificas, est capassu chi
dd’apant oberau po area sacra
intrus de su de Vlll e su de VI
séculus innantis de Cristu.

Duncas est capassu chi custa
strutura in su benidori nosi scovit
detaglius meda de is chi fiant is
raportus intre nuraxesus e
fenicius.

(sighit de pagina 1)

chi funt
s'avaloramentu de unus cantu

aprontendi po

nuraxis presentis in su territoriu:
s’iat a podi aprontai unu camminu
chi collegat is monumentus e po
meédiu de sa tecnologia moderna
is bisitadoris iant a podi biri a
comenti fiant is
cumprendi simpreu chi s
antenaus nostrus fadiant de su
territoriu.

struturas e

Sa Baronia. A pustis de 2 annus torrat su “palloni”.

In Villaperuciu est nascia

una sotziedadi noa de
fubalu. Si narat “A.S.D.
Villaperuccio 2024" e

dd’ant fundada unu grupu
de ex giogadoris a
amantiosus de su "palloni”
chi est passioni manna de
totu is baroniesus. Sa
scuadra s’at a basai a
pitzus de ominis giai
spertus e piciocheddus chi
tenint gannas de si fai

ladamini chi benit ant a
giogai in su campionau de
tertza categoria.

A.S.D
VILLAPERUCCIO

Bisitadoiris in sa gruta de Su Montixeddu

Nuxis. Torrant a incumentzai
is sgavus in Sa Marchesa.

Po totu su mesi de argiolas in
sa Gruta de su Montixeddu is
istudentis de s’'universidadi de
Casteddu, ghiaus de prof.
Riccardo Cicilloni, ant a fai sa
de cincu campagnas de sgavu
archedlogicu cun su sustegnu
de s’amministratzioni comunali
e de su Speleoclub de Nuxis.

Is sgavus s’ant a fai de lunis a
cenabara e ant a essi obertus a
su pubblicu e duncas nc’at a
essi s’ocasioni de non perdi de
biri is archeodlogus traballendi.

In prus ocannu nc'est sa
novidadi de unu ciclu de 3
cunferéntzias aundi s’at a

fuedai de is praticas funerarias
de is egitzius, de is artis in su
mundu romanu e de sa crésia
de Sant’Elias de Tatinu.

Sighint is festas patronalis in su Sulcis.

Domingu 23, a primu noti, in
Masainas ant allutu su fogu de
Santu Giuanni in pratz’'e crésia
e piciocheddus medas si funt
spassiaus a ddu sartai a
sperrincoscia. S’incras a meri
ant fatu sa prucessioni cun
Santu Giuanneddu chi fut
acumpangiau de sa banda
musicali, grupus folk e
personas devotas. A su noti ant
fatu is fogus artificialis e unu
cuncertu de musica rock.

Sabudu 29 est tocau a is
nuxaius e is gibaius a afestai a
su patronu insoru chi est Santu
Perdu.

In Nuxis a pustis de sa missa, de
crésia est partia una bella
prucessioni chi at fatu su giru
de su boddeu cun tres grupus
folkloristicus e su Santu portau
a coddu de is dminis a comenti
fadiant a s’antiga. Aici etotu ant
fatu in Giba ma inoxi su Santu
at fatu su giru de sa bidda a
carru tragau de unu bellu giuu
de bois. In toteduus is logus a is
prucessionis ant partecipau
fidelis medas e a su noti ant
fatu spetaculus musicalis.

Domingu 30 a meri, de totu sa
zona funt aproliaus a sa pratza
de Santadi prus de 70 tratoris
totu beni allichidius e
cuncordaus cun elementus de
sa traditzioni po fai sa festa a

Santu Sidoriu, protetori de is
messajus. Custa bella
prucessioni, moderna e allirga, at
fatu su giru de su sartu tochendi
giai totus is fratzionis, cun don
Fulvio Sanna chi at guidau su
tratori propiu avatu de su santue
is sindigus de sa zona chi funt
sétzius in d-unu pianali
cuncordau a traca.

Sa prucessioni de Santu Perdu in Nuxis

ﬁ on
¢

REGIONE AUTONOMA DE SARDIGNA
REGIONE AUTONOMA DELLA SARDEGNA

&

J W
&5 &
25l ”\)‘f‘%i”

Progetu finantziau cun sa L.482/99 e L.R.18/22 - annualidadi 2023

— e
T 2
% \w

w






